
Republika e Kosovës
   Republika Kosovo-Republic of Kosovo

  Kuvendi - Skupština – Assembly
Legjislatura IV

Sesioni pranveror
Komisioni për Mbikëqyrjen e Financave Publike

Mbledhja nr. 6
Prishtinë, më 08 prill 2014, në orën 10:00, Salla S-I-
Ndërtesa e Kuvendit

P R O C E S V E R B A L

I MBLEDHJES SË KOMISIONIT PËR MBIKËQYRJEN E FINANCAVE PUBLIKE

Në mbledhje morën pjesë: Ali Sadriu, Ramiz Lladrovci, Murselj Haljilji, Valbona Dibra, Xhafer Tahiri, Afrim Hoti,  Albert Kinolli, Bali Muharremaj dhe Adem Grabovci. 

Stafi Mbështetës i Komisionit: Mehmet Simnica, zyrtar i fushës për Ekonomi në Komision.
Mbledhjen e kryesoi: Ali Sadriu, kryetar i Komisionit.
Në këtë mbledhje u propozua ky

Rendi i ditës:

1. Miratimi i rendit të ditës;
2. Miratimi i procesverbalit të  mbledhjes së Komisionit, të mbajtur më 25.03.2014;
3. Shqyrtimi i raportit me rekomandime i projektligjit nr. 04/L-236 për Auditorin e Përgjithshëm dhe Zyrën Kombëtare të Auditimit;
4.  Te ndryshme.     

Kryetari pasi konstatoi se janë plotësuar kushtet për fillimin e punës, e hapi mbledhjen me shqyrtimin e pikës së parë të rendit të ditës.

1. Miratimi i rendit të ditës; 
Kryetari konstatoi se Komisioni për Mbikëqyrjen e Financave Publike, pa ndryshime, njëzëri miratoi rendin e ditës.
2. Miratimi i procesverbalit të mbledhjes së Komisionit, të mbajtur më 25.03.2014
Kryetari konstatoi se Komisioni për Mbikëqyrjen e Financave Publike e miratoi njëzëri, pa vërejtje, procesverbalin e mbledhjes së Komisionit, të mbajtur më 25.03.2014.
3. Shqyrtimi i raportit me rekomandime i projektligjit nr. 04/L-236 për Auditorin e 
Përgjithshëm dhe Zyrën Kombëtare të Auditimit.

Ali Sadriu, kryetar i Komisionit- Komisioni për Mbikëqyrje të Financave Publike në takimin e mbajtur më 10.03.2014, me të cilin takim u diskutuan amendamentet e Komisionit për Integrime Evropiane, Komisionit për Buxhet dhe Financa, Komisionit për Legjislacion dhe të Komisionit për Komunitete. Në këtë takim u vendos që të mbahet një takim i veçantë me zyrtarët e Komisionit Evropian, edhe pse një takim paraprak është mbajtur me kryetaren e Komisionit për Integrime Evropiane, si dhe me kryetarin e Komisionit për Mbikëqyrje te Financave Publike. Megjithatë ky takim është thirrur me kërkesën e deputetëve të Komisionit për Mbikëqyrje të Financave Publike. Arsye e mbajtjes së këtij takimi është që të diskutohen vërejtjet e Komisionit Evropian, për amendamentet që ka bërë Komisioni për Mbikëqyrje të Financave Publike në projektligjin e ZAP-it. Po ashtu në ndërkohë Komisioni Evropian-SIGMA ka dorëzuar një material me vërejtjet konkrete sa i përket projekt ligjit për Auditorit e Përgjithshëm dhe Zyrën  Kombëtare të  Auditimit. Sipas Komisioni Evropian-SIGMA amendamentet e KMFP kanë ndikim negativ në pavarësinë e Auditorit të Përgjithshëm dhe Zyrën Kombëtare të Auditimit, që do të vështirësonin funksionimin e tyre si institucioni më i lartë për auditim të jashtëm të sektorit publik. Çështjet kryesore janë këto: Mungon një dispozitë që thekson qartë pavarësinë funksionale, financiare dhe operacionale të Auditorit të Përgjithshëm; Pavarësia financiare dhe menaxheriale është e kufizuar jashtëzakonisht përmes dispozitave të reja dhe të ndryshuara të cilat nuk respektojnë pozicionin kushtetues të Auditorit të Përgjithshëm, e as standardet ndërkombëtare për Institucione Supreme të Auditimit (ISA); Është hequr imuniteti ligjor për realizimin e detyrës së Auditorit të Përgjithshëm dhe stafit të auditimit. Bazuar  në këto që u thanë më lart unë po ju përkujtoj se ne raportin e progresit për Kosovës do t’i kemi këto vërejtje sa i përket projektligjit për ZAP-in. Me këtë hapi diskutimin, duke kërkuar nga ana e juaj që të presim deri më 14.04.2014 për t’u takuar me zyrtarët e Komisionit evropian dhe për t’i marrë vërejtjet e Komisionit Evropian në konsideratë. 
Ramiz Lladrovci- Theksoi se projektligji, që nga muaji dhjetor 2013 kur është aprovuar në lexim të parë në Kuvend, ka kaluar nëpër  disa faza, mendoj se janë shteruar të gjitha konsultat me Komision Evropian, por edhe me komisionet e tjera të Kuvendit; si Komisionit për Buxhet të Kuvendit, si dhe Komisionit për Integrime Evropiane. Po ashtu Komisioni Evropian ka theksuar se nuk ka kapacitete profesionale për të komentuar aspektet ligjore të projektligjit të ZAP-it. Takimi është thirrur nga unë me kërkesën e 2/3 të deputeteve të Komisionit. Sipas kësaj ne duhet t’ i diskutojmë dhe t’i votojmë amendamente e Komisionit të Buxhetit dhe të Komisionit për Integrime Evropiane të Kuvendit, por jo t’ i diskutojmë vërejtjet e Komisionit Evropian. Sipas një marrëveshje të siguruar nga Ministria e Financave Auditorit të përgjithshëm veç se i ka skaduar kontrata. 
Ali Sadriu, kryetar i Komisionit- Një çështje duhet pasur parasysh se Komisioni Evropian ka angazhuar  SIGM-ën për komentim të projektligj të ZAP-it.
Xhafer Tahiri- Nga kjo që po dëgjoj këtu nuk ka ndonjë arsye që ne të ngutemi në aprovim të këtij projektligji. Nuk jemi të vonuar në kohë, siç po thuhet këtu, mendoje se këtu zbrazëtirë juridike nuk ka në Kushtetutë, kemi Ligjin e ZAP-it dhe nuk kemi nevojë të ngutemi se vërejtjet e Komisionit Evropian janë nga Bordi për Buxhet dhe Financa i Komisionit Evropian. Ne nuk guxojmë këtë ligj të dorëzojmë ne seancë plenare me të gjitha këto vërejtje që ka dhënë  Komisioni Evropian.  

Ali Sadriu, kryetar i Komisionit- Disa prej ndryshimeve në Projektligjin për Auditorin e Përgjithshëm dhe Zyrën Kombëtare të Auditimit  nr. 03/154 të datës 31.10.2013, që janë bërë nga Komisioni përkatës në Kuvendin e Kosovës, Komisioni për Mbikëqyrjen e Financave Publike (KMFP), kanë ndikim negativ në pavarësinë e Auditorit të Përgjithshëm dhe Zyrën Kombëtare të Auditimit, që do të vështirësonin funksionimin e tyre si institucioni më i lartë për auditim të jashtëm të sektorit publik. Kjo nuk do të ishte në përputhshmëri si me standardet ndërkombëtare të auditimit të zhvilluara nga Organizata Ndërkombëtare e Institucioneve Supreme të Auditimit, INTOSAI, të mbështetura nga Kuvendi i Përgjithshëm të Kombeve të Bashkuara, ashtu edhe kriteret e Bashkimit Evropian në kuadër të kapitullit 32 për kontroll financiar në kontekst të negociatave për pranim në BE. 

Çështjet kryesore janë këto: mungon një dispozitë që thekson qartë pavarësinë funksionale, financiare dhe operacionale të Auditorit të Përgjithshëm. Pavarësia financiare dhe menaxheriale është e kufizuar jashtëzakonisht përmes dispozitave të reja dhe të ndryshuara të cilat nuk respektojnë pozicionin kushtetues të Auditorit të Përgjithshëm e as standardet ndërkombëtare për Institucione Supreme të Auditimit (ISA). Është hequr imuniteti ligjor për realizimin e detyrës së Auditorit të Përgjithshëm dhe stafit të auditimit. SIGMA i ka kushtuar vëmendje amendamenteve të versionit të ndryshuar të projektligjit të propozuar nga Komisioni për Integrim Evropian i Kuvendit, i datës 26.02.2014. 
Valbona Dibra- theksoi se takimi i ditës së sotme është thirrur për të votuar amendamentet e  komisionit funksional, por edhe amendamentet e komisioneve të tjera për Projektligjin e Auditorit te Përgjithshëm dhe Zyrës Kombëtare të Auditimit. Këtë projektligji si të tillë të procedojmë për seance plenare për lexim të dytë. Nga koha kur kemi filluar me shqyrtimin e projektligjit kanë kaluar 3 muaj të plotë, prandaj unë po habitem sot nga Kryetari që po kërkon të diskutohen amendamentet e Komisionit Evropian- të SIGMA-së, e jo të merren për bazë amendamentet e Komisionit për Mbikëqyrje të Financave Publike. Nëse lexohen me kujdes rekomandimet e SIGMA-së vërehet qarte se këto vërejtje janë të shënuara nga zyrtarët e Zyrës së Auditorit të Përgjithshëm. Vërejtjet e Komisionit Evropian janë të pabaza dhe si të tilla nuk kemi ndonjë arsye që të merren parasysh. Me këtë Ligj nuk mund të mbulohet paligjshmëria e Auditorit të Përgjithshëm, që janë  bërë deri tani. Ne të gjithë e dimë se këtu ka vetëm një tendencë për mbulimin e paligjshmërive të ZAP-it.
Bali Muharremaj- Theksoi se nuk kemi nevojë të ngutemi për sa i përkete projektligjit, nëse jeni të thirrur që këto amendamente të futen sot në votim. Unë personalisht do të abstenoj. Unë jam i interesuar që të kemi një ligj të mirë pas aprovimit të tij dhe ky ligj të gjejë zbatim të plotë. Mendojë se nuk kemi nevoje te ngutemi, të presim zyrtaret nga Komisioni Evropian ti bisedojmë vërejtjet  e dhëna dhe me pastaj të vendosmi për votim të raportit me amendamente të projektligjit të Auditorit të përgjithshëm dhe Zyrës Kombëtare të Auditimit. 
Ramiz Lladrovci- Vërejtjet e Komisionit Evropian fillimisht janë dorëzuar qysh në muajin shkurt, unë kam një material të komunikimit me Bashkimin Evropian, në faqen 7 të materialit janë vërejtjet të dorëzuara më 19 shkurt 2014, ndërsa më 28 shkurt është mbajtur një takim në mes zyrtarëve të Komisionit  Evropian, kryetarit të KMFP, si dhe kryetares së KIE. Më pastaj në muajin mars, gjegjësisht më 12 mars, ku do të duhet të marrë pjesë Radica Nusdorfer. Mirëpo takimi është shtyrë me kërkesën e zyrtareve të Komisionit Evropian, për të cilën shtyrje është pajtuar edhe kryetari i KMFP. Nga këto që i thashë më lart, unë po kërkoj që ne sot të votojmë amendament e komisioneve funksionale të Kuvendit.  
Bali Muharremaj- Unë po ashtu kërkoj të vazhdojmë me takimin, por votimin për projekt ligj të bëjmë më 14.04.2014. 
Ali Sadriu, kryetar i Komisionit- Unë kam dy propozime të votojmë për rend dite, sipas propozimit të deputetëve nënshkrues të ftesës për takim. Apo të votojmë për një pikë të re të rendit të ditës, sepse sipas rregullores së punës së Kuvendit, kryetari cakton rendin e ditës, jo deputetët, ata mund të thirrin takimin, por jo të caktojnë rendin e ditës.

Albert Kinolli- Rendi i ditës veçse është caktuar në momentit kur ne kemi marrë ftesat për takim të Komisionit, dhe se për ndërrim të pikës së rendit të ditës ne duhet të votojmë këtu në këtë takim. Ajo që unë duhet të them është se ne kemi dy dokumente të dorëzuara nga Komisioni për Integrime Evropiane dhe si duket kjo e fundit, e datës 05.03.2014 është dorëzuar vetëm nga kryetarja e Komisionit për Integrime Evropiane. 
Xhafer Tahiri- Rregullorja e punës së Kuvendit e jep qartë se kush e cakton mbledhjen dhe kur  mund të caktohet rendi i ditës. Në këtë raste ne po bëjmë shkelje të rregullores së punës së Kuvendit.
Valbona Dibra- Unë edhe një herë po kërkoj nga Kryetari që  kjo pikë  e rendit të ditës e propozuar nga shumica e deputetëve të hidhet në votim, dhe me pastaj nëse  të gjithë  deklarohemi se  jemi për pikë të rendit të ditës  atëherë duhet të vazhdojmë. Ne këtë rast po kërkohet që Deputetët  të vihen në lajthitje, rregullat i dimë që të gjithë, unë nuk jam për shtyrje të këtij takimit, ne nuk kemi nevojë të kthehemi në pikën zero. Në këtë rast kërkojë të shqyrtohet raporti me rekomandime për projektligjin për Auditorin e përgjithshëm dhe Zyrën Kombëtare të Auditimit.
Afrim Hoti- Unë kam qenë anëtar i grupit punues, jemi munduar me i marrë parasysh vërejtjet e Komisionit Evropian dhe pjesëtarët e tjerë të cilët kanë qenë të kyçur në këtë proces. Propozoj të votojmë rendin e ditës dhe të vazhdojmë me këtë proces.   
Murselj Haljilji- Unë i dëgjova kolegët e mi deputetë, Ne fillimisht është dashtë ta miratojmë rendin e ditës dhe në këtë rast të vazhdojmë me shqyrtim të raportin. Tani secili prej nesh po mendon të propozojë pika të tjera të rendit të ditës dhe se ne vetëm sa po e thellojmë problemin, derisa sa të konsultohemi, kisha kërkuar nga kryetari i Komisionit një pauzë prej 10 minutave. Edhe ashtu tani unë kam një takim tjetër me Komisionin për Komunitet dhe do të kthehem. 
Ali Sadriu, kryetar i Komisionit- Takimi ndërpritet për 15 minuta.
Ali Sadriu, kryetar i Komisionit- Tani po votojmë se a pajtoheni me këtë rend të ditës, edhe pse nuk është caktuar nga kryetari i Komisionit. Kush është për këtë rend dite? Me 6 vota për, 2 vota kundër, dhe 1 abstenim, është aprovuar ky rend dite i caktuar paraprakisht nga deputetët nënshkrues dhe i nënshkruar nga zv. Kryetari i Komisionit. 
Tani po shkojmë me votim të amendamenteve të komisioneve funksionale, si të Komisionit për Buxhet dhe Financa dhe të Komisionit për Integrime Evropiane.

Amendamenti 1 i Komisionit për Buxhet dhe Financave

,,Amendamenti 1 i Komisionit për Buxhet dhe Financave: në nenin 3, paragrafi 8 hiqet, i projektligjit. Me shumicë votash u përkrah amendamenti i  Komisionit për Buxhet dhe Financave”
Amendamentet e propozuara nga Komisionin Funksional për Mbikëqyrjen e Financave Publike për Projektligjin nr. 04/L-236 për Auditorin e Përgjithshëm dhe Zyrën Kombëtare të Auditimit të Republikës së Kosovës, nuk përmbajnë implikime buxhetore shtesë, me përjashtim të amendamentit 3, përkatësisht paragrafit 4 që rregullohet me këtë amendament, për të cilën paragraf, Komisioni për Buxhet dhe Financa rekomandon që të hiqet.
Amendamentet e Komisionit për Integrime Evropiane janë në nenet 3,7,13,14 dhe 26.
Pasi u hodhën në votim amendamentet e Komisionit për Integrime Evropiane, nuk morën  shumicën e votave të deputetëve. 
Kryesuesi konstatoi se Komisioni për Mbikëqyrjen e Financave Publike, njëzëri nxori këtë 

Përfundim

Aprovohet raportit me rekomandime i projektligjit nr. 04/L-236 për Auditorin e Përgjithshëm dhe Zyrën Kombëtare të Auditimit, dhe i njëjti i dorëzohet seancës për lexim të dytë.
4. Të ndryshme 

Ali Sadriu, kryetar i Komisionit- I njoftoi deputetët se në takimin e paraparë më 14.04.2014, në të cilin takim përveç tjerash do të duhej të diskutohej edhe shqyrtimi i raportit me rekomandime i Komisionit Funksional për Zhvillim Ekonomik, Infrastrukturë, Tregti dhe Industri për sa i përket funksionimi i Agjencive të Pavarura dhe Rregullatorëve të Pavarur që i raportojnë Kuvendit. Me këtë rast ftoi deputetët që nëse pajtohen të diskutojnë sot këtë pikë të rendit të ditës. Meqenëse data e fundit kur duhet të raportojmë është 14 prill 2014. Hapi diskutimin.

Ramiz Lladrovci- Meqenëse më 14.04.2014 nuk do të mbahet takimi i Komisionit atëherë pajtohem që sot të votojmë për këto rekomandime. 
Ali Sadriu, kryetar i Komisionit- Po e hedhim në votim raportin me rekomandime të Komisionit për Zhvillim Ekonomik, Infrastrukturë, Tregti dhe Industri, votojmë tani. Unanimisht të gjithë deputetët votuan për propozimet e Komisionit për Zhvillim Ekonomik, Infrastrukturë, Tregti dhe Industri.
Përfundim

Miratohen raporti me rekomandimet, në lidhje me funksionimin e Agjencive dhe Rregullatorëve të Pavarur që i raportojnë Kuvendit, ashtu siç ka propozuar Komisioni për Zhvillim Ekonomik, Infrastrukturë, Tregti dhe Industri.
Mbledhja përfundoi në orën  12:45.
E përgatiti:

Njësia për Mbështetjen e Komisionit.       

                                                                                                          Kryetari i Komisionit

      Ali Sadriu

